
ᑐᓴᕐᑕᐅᓴᐅᑎᒋᒋᐊᓕᒃ 
 

 

ᓯᑕᒪᒋᓕᕐᑕᖓ ᐱᓇᓱᖃᑎᒌᑦᑐᑦ ᑲᑎᖕᖓᓂᕕᓂᖓ ᓄᐃᑦᓯᒐᓱᑦᓱᑎᑦ 

ᓄᓇᕕᒻᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᒥ 

 
 
ᑰᑦᔪᐊᖅ, ᔭᓄᐊᕆ 18, 2019 – ᑎᓯᒻᐱᕆ 5, 2018ᖑᑎᓪᓗᒍ, ᑰᑦᔪᐊᕌᐱᒻᒥ ᓯᑕᒪᒋᓕᕐᑕᖓᓂᒃ 
ᐱᓇᓱᖃᑎᒌᑦᑐᑦ ᑲᑎᖕᖓᓂᖃᕐᓂᖁᑦ ᓄᐃᑦᓯᒐᓱᑦᓱᑎᑦ ᐃᓂᓪᓚᖓᒍᓯᑦᓴᖓᓂᒃ ᓄᓇᕕᒻᒥ 
ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᑦᓴᒥᒃ. 
 
ᓯᑕᒪᑦ ᑲᑎᖕᖓᓂᐅᔪᕕᓃᑦ ᐊᑐᐃᓐᓇᕈᕐᑎᑕᐅᓐᓂᖁᑦ ᓄᓇᕕᒻᒥ ᑲᑐᑦᔨᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᑦ 
ᐊᒻᒪᓗ ᑐᑭᒧᐊᑦᑎᑕᐅᑦᓱᑎᑦ ᐱᒍᑦᔨᕕᖓᓄᒃ ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᖓᓂ ᓄᓇᕕᒻᒥ ᐃᓗᓯᓕᕆᓂᕐᒥ 
ᑲᑎᒪᔨᒃᑯᓂᑦ. 
 
ᑐᕌᒐᖓ ᑖᓐᓇ ᓯᑕᒪᖓ ᑲᑎᖕᖓᓂᖅ ᓲᖑᓯᐅᒥᑎᑦᓯᒋᐊᕐᓗᑎᑦ ᓄᐃᑕᒌᕐᑐᓂᑦ ᐱᒋᐊᕐᑎᑕᕕᓂᕐᓂᑦ 
ᓄᐃᑦᓯᓗᑎᓗ ᓄᑖᓂᒃ ᐱᕕᑦᓴᓯᐊᓂᒃ ᓄᓇᕕᒻᒥᐅᓄᑦ ᓂᕿᓕᐅᕐᓂᒧᑦ ᓂᕿᓕᕆᓂᕐᒥᓗ ᓄᓇᓕᒻᒥ. ᑖᓐᓇ 
ᐃᓚᐅᓪᓚᕆᒋᐊᓕᒃ ᐱᐅᓯᐅᒥᒋᐊᓂᐊᕐᒪᑕ ᓂᕿᖃᑦᓯᐊᓂᕐᒧᑦ ᓄᓇᕕᒻᒥ. 
 
ᑲᑎᖕᖓᖃᑕᐅᓐᓂᖁᑦ ᓄᓇᓕᒻᒥ ᒪᑭᑕᒐᓱᐊᕐᓂᒧᑦ ᓂᕿᓕᕆᓂᕐᒥ, ᐊᑕᐅᑦᓯᑯᓕᕐᑎᔨᖏᑦ ᓄᓇᕷᒻᒥ ᐱᕈᕐᓭᓂᕐᓄᑦ 
ᐱᓇᓱᑦᑐᑦ, ᐃᓅᓱᑦᑐᐃᑦ, ᐃᓄᑐᙯᑦ ᑭᒡᒐᑐᕐᑎᖏᓪᓗ ᑎᒥᐅᔪᓂᑦ ᐅᑦᑑᑎᒋᓗᒋᑦ ᓄᓇᒥᒃ ᑎᒍᒥᐊᕐᑏᑦ ᑯᐊᐳᕆᓴᓐ, 
ᓄᓇᓖᑦ, ᐃᓚᒌᓴᖅ, ᑯᐯᒃ ᑲᕙᒪᖓ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᒪᑭᕝᕕᒃ ᑯᐊᐳᕆᓴᓐ. 
ᐅᓐᓂᑑᑎᓕᐊᕕᓂᖏᑦ ᑲᑎᖕᖓᓂᐅᑉ ᓈᓂᖓᓂ ᐅᑯᐊᖑᓐᓂᖁᑦ: 
 

• ᐱᐅᓯᐅᒥᒋᐊᕆᓗᑎᑦ ᐃᑲᔪᕐᓯᒍᑎᓂᑦ ᐱᕙᓪᓕᐊᑎᑦᓯᒐᓱᓐᓂᓂᑦ ᓄᓇᓕᒻᒥ ᓂᕿᓕᐅᕐᓂᓂᑦ; 
• ᑖᕗᖓᐅᓕᒍᓐᓇᑎᓗᒋᑦ ᑲᔪᓯᑎᓗᒋᓗ ᓂᕿᓄᓕᖓᔪᑦ ᐱᒋᐊᕐᑎᑕᐅᔪᑦ ᓄᓇᓕᓐᓂ ᑐᖕᖓᕕᖃᕐᓗᑎᑦ 

ᓄᐃᑕᒋᕐᑐᓂᑦ ᓄᓇᓕᓐᓂ ᑲᑎᖕᖓᔨᓂᑦ; 
• ᐱᑐᑦᓯᒪᖃᑎᒌᓪᓗᑎᑦ ᓄᓇᓕᓐᓂ ᓂᕿᓄᓕᖓᔪᓂᑦ ᐱᒋᐊᕐᑎᑕᐅᒪᔪᑦ ᓄᓇᕕᒻᒥ ᐊᒻᒪᓗ ᐊᓯᖏᓐᓂ 

ᐅᑭᐅᕐᑕᒥ ᓄᓇᓕᓐᓂ ᖃᐅᔨᒪᖃᑎᒌᓪᓗᑎᑦ ᖃᐅᔨᒪᒍᓯᕐᒥᓂᒃ ᖃᐅᔨᒪᒻᒪᕆᑦᑕᒥᓂᓗ; 
• ᓴᐳᑦᔨᓯᐊᕐᓗᒋᑦ ᓄᓇᓕᓐᓂ ᐱᕈᕐᓭᕕᓕᐅᕈᒪᔪᑦ; 
• ᐃᓕᓐᓂᐊᕈᑎᑦᓴᓕᐅᕐᓗᑎᑦ ᑲᑎᒪᓂᐊᕈᓯᕐᓂᓗ ᓯᕗᓂᑦᑎᓂ ᓯᕗᓕᕐᑎᐅᓛᕐᑐᓂᑦ ᓄᓇᕕᒻᒥ 

ᓂᕿᓕᕆᓂᕐᓂ. 
 
150 ᒐᓓᑦ ᐃᓄᐃᑦ ᓄᓇᕕᒻᒥ ᐱᓯᒪᔪᑦ ᐃᓚᐅᓐᓂᖁᑦ ᑖᒃᑯᓄᖓ ᓯᑕᒪᓄᑦ ᑲᑎᒪᓂᐊᕈᓯᕐᓄᑦ, 
ᓄᐃᑦᓯᖃᑎᐅᑦᓱᑎᑦ ᓄᓇᓕᓕᒫᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᑦᓴᖓᓄᓕᖓᔪᒥᒃ. ᐃᓚᐅᔪᑦ 
ᐅᓐᓂᑑᑎᓕᐊᕕᓂᖏᑦ ᕿᒥᕐᕈᔭᐅᓛᕐᖁᑦ ᓄᓇᕕᒻᒥ ᐱᓇᓱᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᑦᓴᖓᓂᒃ 
ᐊᒻᒪᓗ ᐃᓚᐅᑎᑕᐅᓗᑎᑦ ᓄᓇᕕᒻᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓᓄᑦ ᐊᒻᒪᓗ ᐸᕐᓀᑕᐅᒍᑎᓂᑦ 
ᖃᓄᐃᓗᕈᑎᑦᓴᓂᑦ. ᓯᕗᓪᓕᒥ ᐊᓪᓚᑕᐅᒋᐊᖕᖓᒍᑎᖓ ᐊᑐᐃᓐᓇᐅᓛᕈᓇᐅᕗᖅ ᐅᐱᕐᖓᓴᖓᓂ 2019ᒥ. 
 

https://nrbhss.ca/sites/default/files/press_release_third_working_wession_food_security_in.pdf
https://nrbhss.ca/sites/default/files/press_release_third_working_wession_food_security_in.pdf

ᑭᖑᓪᓕᐹᒥ ᑲᑎᖕᖓᓂᐅᓚᐅᔪᒥ ᓂᕿᖃᑦᓯᐊᕆᐊᖃᕐᓂᒧᑦ ᑌᑲᓂᖓᓂ ᑲᕙᒪᑐᖃᒃᑯᑦ ᖃᐅᔨᑎᑦᓯᓂᕐᖁᑦ 
ᐋᕐᕿᒋᐊᕐᑕᐅᓂᖏᓐᓂᑦ ᐅᑭᐅᕐᑕᑐᖓᓂ ᑲᓇᑕᒥ ᓂᕿᑦᓯᐊᓄᑦ ᐃᑲᔪᕐᓯᒍᑎᒋᓲᖏᑦ.  
ᐋᕐᕿᒋᐊᕐᑕᐅᒍᑎᖏᑦ ᐃᓚᖃᕐᖁᑦ ᓄᑕᐅᓯᓕᕐᑕᐅᒪᔪᓂᑦ ᐊᓪᓚᑕᐅᒪᔪᑦ ᐃᑲᔪᕐᓯᒋᐊᕈᑎᖃᕐᑐᑦ ᓂᕿᓂᑦ, 
ᐅᓄᕐᓯᒋᐊᕐᑕᐅᓱᑎᑦ ᐃᑲᔪᕐᓯᔭᐅᒍᑎᖏᑦ ᐃᓚᒋᐊᕆᑦᓱᑎᓗ ᐃᑲᔪᕐᓯᒍᑎᓂᑦ ᐆᒪᔪᕐᓂᐊᑎᓂᑦ. ᑕᑯᑦᓱᒋᑦ 
ᐅᓐᓂᑑᑎᓕᐊᖑᔪᕕᓃᑦ ᑖᒃᑯᓇᓂ ᓯᑕᒪᓂ ᑲᑎᖕᖓᓂᐅᖃᑦᑕᓯᒪᔪᓂ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 
ᐊᓕᐊᓱᒃᑯᑦ ᑕᑯᒋᐊᒥᒃ ᓄᑖᓂ ᐊᓪᓚᓯᒪᔪᓂᑦ ᐃᑲᔪᕐᓯᒍᑎᐅᓂᐊᕐᑐᓂᑦ ᐃᓄᕐᓴᓗᐊᕈᑎᒋᓲᖏᑦ 
ᐃᑭᓐᓂᓴᐅᑐᐃᓐᓇᕆᐊᖃᓕᕐᒪᑕ ᑮᓇᐅᔭᕐᑖᕆᔭᐅᓲᑦ ᑖᒃᓯᔭᕐᑕᐅᒋᕐᑎᓗᒋ ᐊᑭᖏᓪᓗ ᓂᕿᑦᓯᐊᑦ ᓂᐅᕕᕐᑕᐅᓲᑦ 
ᐃᓚᒌᓄᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᖃᕆᐊᓪᓚᖁᑦ ᐃᓕᑕᕆᔭᐅᓂᖏᓐᓂᑦ ᓂᕿᑐᐃᓐᓀᑦ ᓴᐳᑦᔭᐅᓂᖏᓪᓗ 
ᐆᒪᔪᕐᓂᐊᑏᑦ ᐋᕐᕿᒋᐊᕐᑕᐅᔪᒃᑯ ᐃᑲᔪᕐᓯᒍᑎᑎᒍᑦ. ᓂᕿᑐᐃᓐᓀᑦ ᐆᒪᔪᕐᓂᐊᑕᐅᔪᑦ, ᐆᒪᒧᕐᑕᐅᔪᑦ 
ᐃᖃᓗᑦᑕᐅᔪᐃᓗ ᓄᓇᓕᓐᓂ ᓄᑖᔭᑐᐃᓐᓇᐅᖏᓪᓚᑦ ᓂᕿᑦᓯᐊᖑᒋᕗᑦ, ᐃᓚᐅᓪᓚᕆᑦᓱᑎᓗ ᐃᓄᐃᑦ 
ᐃᓗᕐᕈᓯᖓᓄᑦ ᐃᓅᖃᑎᓄᓗ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓯᕗᓂᕐᒥ ᐱᐅᓯᐅᒥᒋᐊᓪᓚᖁᔨᕗᑦ ᐅᑭᐅᕐᑕᑐᒥ ᓂᕿᑦᓯᐊᓄᑦ ᐃᑲᔪᕐᓯᒍᑎᓂ 
ᓴᐳᑦᔨᓗᑎᑦ ᐊᓯᖏᓐᓂᑦ ᐱᒋᐊᕐᑎᑕᐅᔪᓂᑦ ᓄᓇᓕᒻᒥ ᓂᕿᓕᐅᕐᓂᓄᑦ. ᓂᕆᑦᓯᐊᖃᑦᑕᖏᓐᓂᑦ ᓱᕐᕃᒪᑦ 
ᐃᓗᓯᕐᓱᓯᐊᕐᓂᒥᒃ ᖃᓄᐃᖕᖏᓯᐊᕐᓂᖏᓐᓂᓗ ᐊᒥᓲᓗᐊᕐᑐᓂᑦ ᐃᓚᒌᓂᑦ ᓄᓇᕕᒻᒥ. ᐊᑕᐅᑦᓯᑯᑦᓯᐊᓕᐅᒥᓗᑎᑦ 
ᖃᓄᐃᓗᕈᑎᐅᔪᑦ ᖃᓄᐃᓗᕈᓰᓪᓗ ᐃᓄᓐᓂᒃ ᑐᑭᑖᕈᓐᓇᓯᐅᒥᑎᑦᓯᓂᐊᕐᒪᑕ ᐃᑲᔪᕐᓯᒍᑎᓄᓕᖓᔪᓂᑦ 
ᑖᒃᑯᓄᖓᓄᓕᖓᑦᓯᐊᑐᓗᑎᑦ ᑌᒣᒍᑎᒃ ᐱᐅᓯᐅᒥᒋᐊᓪᓗᑐᓂᐊᕐᖁᑦ ᐊᑑᑎᔭᐅᔪᓂᑦ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᑕᖓᓂ ᐱᒍᑦᔨᓗᑎᑦ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᑦ 
 
ᑐᑭᓯᒋᐊᕐᕕᓴᖅ: ᐋᓐ ᓭᓕᔅ 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 

